
Eit villare Voss
Naturrestaurering i lag med skuleelevar - sesongrapport 2026

Me legg bak oss ein spennande sesong i prosjektet Eit villare Voss, med masse kjekke

opplevingar ute i Vossanaturen. Prosjektet har engasjert over 130 elevar frå Voss gymnas og

Voss vidaregåande skule i praktisk naturrestaurering.

132
personar deltok

416
dugnadstimar

120 m²
blomeeng etablert

Dugnadstimar frå elevar og lærarar. Timar frå styret i Naturvernlaget kjem i tillegg.

Elevar frå Voss gymnas i aksjon langs Vangsvatnet.

Hovudaktivitetar i sesongen
Undervisning

Naturmangfald og naturrestaurering i klasserommet og
ute i felt.

Fjerning av framande artar

Hagelupin langs Vangsvatnet - Grandane er einaste
prioriterte lokasjon for fjerning av hagelupin i Vestland
frå Statsforvaltaren sin prioriteringsliste, på grunn av eit
unikt deltaøkosystem med høge naturverdiar.
Kjempespringfrø er fjerna ved Almeland og Nedkvitne.

Etablering av blomeeng

Engområdet er utvida til 120 m². Etter flaum har ei
gruppe elevar reetablert området og ettersådd der
flaumen gjorde øydeleggingar. Prioriteten no er eit
robust område som handterar flaum. Fyrste sesong er
prega av eitårige artar - fleirårige engblomar ventar me
å sjå i 2027 og 2028.

Frøsanking og artskartlegging

Me prioriterte lokal frøsanking og artskartlegging
framfor høy frå Gjerdåker, etter ønskje frå lærarane - og
for å tryggje frøa mot å verta vaska bort av ein
eventuell flaum. Neste år er det igjen ønskjeleg å reisa
opp til Gjerdåker med elevar.

Fjerning av framande artar og arbeid på blomeengen.

Klar for dugnad utanfor Voss gymnas.

130 +
personar deltok

400 +
dugnadstimar



Eit villare Voss inn i framtida
Voss naturvernlag har etablert prosjektet, og me har fått eit godt samarbeid med Voss herad og

skulane. Målet er at lokal, praktisk naturrestaurering skal inngå som ein del av opplæringsprogrammet

til fleire klassar. Når det gjeld engområdet er det no viktig å testa korleis etablering av eng i eit

flaumutsett område fungerer i praksis. Dei komande sesongane vil me fokusere på å luka ut uønska

engartar og få fram engblomane. I tillegg vil me utvida ved å manuelt vende torva og så inn på sidene.

Kanskje vert heile nedsida av grusstien blomeeng på sikt? Tida vil visa.

Blomeengen i blomstr langs Vangsvatnet, august 2026.

Tusen takk for støtta!

Tusen takk til Voss Sparebank og Sparebankstiftinga Hardanger for støtte til arbeid for naturen - i

naturen, i lag med skuleelevar i Voss herad.

